Факультатыў “Рашэнне тэкставых задач”

2 клас
                                                                                                         Жылевіч Алена Іванаўна,

                                                                                                             настаўнік пачатковых класаў

                                                                                             Геранёнскай СШ
Тэма: Тэкставая задача і працэс яе рашэння
Мэта: абагульненне ведаў вучняў, неабходных для рашэння тэкставых задач.
Задачы: фарміраваць уменні вучняў   рашаць тэкставыя задачы праз удасканаленне ўменняў і навыкаў разумовых дзеянняў: параўнання, супастаўлення, устанаўлення ўзаемасувязі, назіранне; 
развіваць пазнаваўчую матывацыю, увагу і вуснае маўленне вучняў праз пашырэнне кругагляду і слоўнікавага запасу вучняў; 
выхоўваць цікавасць да вывучэння матэматыкі, пачуцці ўзаемапавагі і ўзаемадапамогі паміж вучнямі.
Абсталяванне: мультымедыйная прэзентацыя, лялька Маша, фішкі з выявамі цацак, лісты падзякі.
                                                            Ход занятка
1. Арганізацыйны момант, матывацыя

   Сёння да нас на занятак завітала лялька Маша, якую я сустрэла ў цацачнай краме. Яна мне расказала, што ім у цацачнай школе задалі такое цяжкае заданне, што цацкі не могуць з ім справіцца і просяць дапамогі ў нас. Па сакрэту яна прызналася мне, што ёй  вельмі цяжка даюцца  тэкставыя задачы. Шчыра кажучы, я паабяцала, што мы ёй дапаможам абавязкова. Згодны? (Адказы дзяцей) Але, каб Маша ўсё зразумела і магла падзяліцца са сваімі сябрамі, помніце, што адказы вашы павінны быць поўнымі і дакладнымі. Дамовіліся? Я ўпэўнена ў тым, што ляльцы Машы ў нас спадабаецца.
2. Актуалізацыя ведаў. “Бліц-апытванне”
· Як даведацца на колькі адзін лік большы ці мешы за другі?

· Колькі лапак у двух кацянятак?

· На стале ляжаў яблык? Мама разрэзала яго на 4 часткі. Колькі яблыкаў стала на стале?

· Вы ўсе ведаеце аб тым, што год складаецца з  … (12) месяцаў. А колькі месяцаў у годзе маюць 28 дзён?

· Колькі крылаў у лісы?

· “Дзешавей” – гэта значыць …

· “Даражэй” – гэта значыць …

(Лялька Маша дзякуе вучням і гладзіць па галоўцы за првільныя адказы)

3. Пастаноўка вучэбнай задачы (праблемы)

· Прачытайце лікі. У якіх фігурах запісаны лікі?

 Раскажыце, што вы ведаеце пра лікі, якія запісаны ў прамавугольніках? Якія лікі запісаны ў кругах? Авалах?

· Лікі просяць нашай дапамогі: нам трэба іх “расчараваць”, а для гэтага неабходна іх размясціць у парадку павелічэння. Калі мы выканаем правільна заданне, то прачытаем чым мы сёння будзем займацца. 

· Успомніце, з якіх частак складаецца задача? (Слайд 3)

· Што павінен умець кожны вучань, каб добра ўмець рашаць задачы? (Слайд 4)

4. Праца па замацаванню навыкаў і ўменняў рашэння тэкставых задач.

Лялька Маша прапануе нам пабываць у цацачнай краме і рашыць задачы (слайд 5) Грошы ў нас будуць таксама цацачныя. Давайце ім дадзім назву (прапановы дзяцей).

· Колькі каштуюць самалёт і мячык разам?
· На колькі заяц даражэйшы за карову?

· Колькі каштуе матрошка, калі яна на 20 даражэйшая за ката?

· Колькі каштуе машынка, калі яна на 2 дзешавейшая за вярблюда?

· У вас 70 грошыкаў. Колькі рэшты вы атрымаеце, калі купіце Чыпаліна?

Малайцы! (за правільны адказ вучні атрымліваюць фішкі з выявамі цацак)

5. Складанне вучнямі кароткага запісу і рашэнне задачы (работа ў парах) Слайд 6
Лялька каштуе 20 грошыкаў, а машынка на 30 грошыкаў даражэйшая. Колькі грошыкаў каштуе машынка?
· Якога віду дадзеная задача?
·  Пастаўце другое пытанне, каб задача стала састаўной?
·  Складзіце адваротныя задачы.
Фізхвілінка пад музыку

     Уявіце сябе цацкамі. У магазіне 3 неваляшкі, 4 машынкі, 3 Чабурашкі, 5 зайчанят, 1 лялька Маша і 4 лялькі Дашы. Палічыце цацкі нашы!

6. Складанне задач па схеме і малюнку (слайды 7-8)

7. Маляванне схемы  задачы і рашэнне (работа ў групах)

У Каці было 85 грошыкаў. На гэтыя грошы яна купіла самалёт, машынку і сабачку. Самалет каштуе 35 грошыкаў, машынка на 20 грошыкаў даражэйшая.  Колькі грошыкаў каштуе сабачка?
     8. Падвядзенне вынікаў (пераможцы атрымліваюць лісты падзякі), рэфлесія “Рэфлексійны экран” Слайды 9-10
           Самааналіз факультатыўнага занятку” Рашэнне тэкставых задач” па тэме “Тэкставая задача і працэс яе рашэння”
      Занятак па тэме – гэта агляд уменняў, якія набылі вучні для рашэння  тэкставых задач. Ён завяршае падрыхтоўчы этап    навучання рашэнню тэкставых задач. 
        Пры планаванні  мною было ўлічана, што не ўсе вучні ўмеюць чытаць чарцёж (схему) задачы, таму на занятку былі выкарыстаны традыцыйныя          віды запісу кароткай умовы тэксту задачы.

         На занятку выкарыстоўваліся розныя віды мадэліравання, таму што яно займае асобае месца ў методыцы навучання рашэнню задач. Тэкставыя задачы з’яўляюцца вярбальнай мадэллю прадметнай сітуацыі і для яе рашэння неабходна  пабудаваць  сімвалічную мадэль (на данным занятку графічную), таму на занятку   вучні стараліся паказаць свае ўменні ў складанні тэкставай задачы, суадносілі літарную мадэль з тэкстам задачы, складалі тэкставую задачу па зададзенай мадэлі, а таксама практыкаваліся ва ўменні   выбіраць патрэбныя дадзеныя для адказу на пытанне тэкставай задачы, таму што часта пры рашэнні тэкставай задачы самым складаным для вучняў  з’яўляецца выбар патрэбных дадзеных   для адказу на галоўнае пытанне задачы.
          На занятку былі выкарыстаны наступныя метады: рэпрадукцыйны (дзеянне па ўзору), кантролю і самакантролю, стымулявання    матывацыі да вучэбнай дзейнасці, часткова-пошукавы. Кантроль за засваеннем уменняў здзяйсняўся паэтапна: пасля кожнага этапа  вучні атрымлівалі фішкі з выявай цацкі, калі вучань адказваў добра каля дошкі, то яго адказ суправаджаўся яшчэ і апладысментамі. Па колькасці набраных фішак  вызначаліся пераможцы, якія атрымалі ў канцы занятку лісты падзякі.

      Папярэджанне перагрузкі вучняў забяспечвалася  за кошт змены дзейнасці, розных формаў работы на ўроку.

      На занятку ўдалося рэалізаваць усе пастаўленыя задачы і выканаць усе запланаваныя заданні. 
